
23.03.2012 को दिया जाने वाला उत्‍तर
रेलवे स्‍टेशनों के विकास हेतु निगम   
1232.
श्री टी.एम. सेल्‍वागणपति : 
क्‍या रेल मंत्री यह बताने की कृपा करेंगे कि:

(क)
क्‍या यह सच है कि रेलवे ने रेलवे स्‍टेशनों को विश्‍वस्‍तरीय बनाने के लिए एक निगम की स्‍थापना की है; 
(ख)
यदि हां, तो तत्‍संबंधी ब्‍यौरा क्‍या है;  
(ग)
क्‍या यह भी सच है कि रेलवे ने विकास कार्यों को उक्‍त निगम को हस्‍तांतरित कर दिया है; और
(घ) 
यदि हां, तो तत्‍संबंधी ब्‍यौरा क्‍या है?


उत्‍तर
रेल मंत्रालय में राज्‍य मंत्री (श्री भरतसिंह सोलंकी )
(क) से (घ) : रेल मंत्रालय के अधीन सार्वजनिक क्षेत्र के उपक्रम इरकॉन इंटरनेशनल लि. और रेल मंत्रालय के अधीन एक सांविधिक प्राधिकरण रेल भूमि विकास प्राधिकरण (आरएलडीए) के साथ भागीदारी करके रेलवे स्‍टेशनों के आधुनिकीकरण के प्राथमिक उद्देश्‍य से एक विशेष प्रयोजन माध्‍यम (एसपीवी) के गठन का प्रस्‍ताव है और इनमें से कुछ स्‍टेशनों का कार्य एसपीवी को सौंपा जाएगा। विशेष प्रयोजन माध्‍यम को कंपनी अधिनियम 1956 के अंतर्गत लाने की प्रक्रिया शुरू कर दी गई है। 

